
EUPM  i  OHR  započinju  javnu
kampanju  informiranja  o
reorganizaciji policije
Kampanja javnog informiranja koju je pokrenuo komesar EUPM-a
Kevin Carty  15 Februara, ima za cilj informiranje javnosti u
vezi sa svim što je uključeno u proces stvaranja jedinstvene
strukture policije, kao i svemu onome što nije uključeno u taj
proces.

Sutra 11 marta, EUPM će proširiti svoju kampanju i održati
prvu  od  više  plniranih  javnih  rasprava  u  vezi  sa
reorganizacijom policije. Rasprave će biti održane u općinskim
zgradama u više gradova u Republici Srpskoj i u Federaciji.
Svrha javnih rasprava će biti da direktno informiraju  o tome
što je uključeno u jedinstvenu strukturu policije kao i o
prednostima  koje  ce  građani  BiH  imati  od  reorganizacije
policije. EUPM-ove radne grupe za reorganizaciju policije su
organizirale ove javne rasprave. Prva rasprava će biti održana
sutra  u  Bijeljini.  Naziv  ovog  dijela  kampanje  je:  “Javno
informiranje o restruktuiranju policije”.

Javne rasprave će biti održavane svaki dan u raznim općinama
širom BiH. Predstavnici EUPM-ove radne grupe i predstavnici
OHR-a će na svakoj od ovih rasprava održati prezentacije u
vezi sa pitanjima koja se odnose na jedinstvenu strukturu
policije i odgovarati na postavljena pitanja.

Na  dan  održavanja  javnih  rasprava,  općinske  lokalne  radio
stanice će emitovati programe koji će organizirati naše kolege
iz OHR-a. Radio programi će sadržavati prezentacije EUPM-a i
OHR-a koje će se odnositi na pitanja reorganizacije policije.

Javnost će biti obaviještena o datumima javnih rasprava i
radio programa putem lokalnih medija.

U naredne dvije sedmice javne rasprave će biti organizirane u
slijedećim općinama:

11 mart – Bijeljina
16 mart – Bihać
17 mart – Prijedor
18 mart – Prnjavor
22 mart – Mostar
23 mart – Trebinje
24 mart – Nevesinje
Ukratko, prijedlog jedinstvene strukture policije predstavlja
glavno pitanje reforme u BiH. EUPM smatra da je veoma važno da
javnost bude informirana o tome pitanju i da postoji mogućnost
da građani postavljaju pitanja. EUPM ohrabruje građane BiH da
prisustvuju javnim raspravama i da aktivno učestvuju u procesu
reforme.


